
GOUVÈNÈ CUOMO KREYE NOUVO PWOGRAM PRI AK BOUS DETID POU 

ONORE LAVI AK REYALIZASYON CAREY GABAY 
 
Gouvènè Andrew M. Cuomo jodia te anonse kreyasyon “Pri Carey Gabay” ak “Bous 
detid Carey Gabay” pou onore lavi ak travay li.   Gabay, yon ansyen konseye adjwen 
nan Biwo Gouvènè a ak Premye Konseye adjwen nan Empire State Development, te 
mouri nan dat 15 septanm 2015, nèf jou apre li te frape pa yon bal mawon.    
 
“Carey Gabay te yon moun eksepsyonèl ki te kapab fè nenpòt bagay men li te chwazi 
pou antre nan sèvis piblik epi travay pou peyi a,” Gouvènè Cuomo te deklare. “Bonte, 
lwayote ak kouraj li te fè li jwenn admirasyon nan men fanmi, zanmi, kòlèg e angajman l 
pou fè New York vin pi bon, pi ekitab ak yon kote ki pi ansekirite te fè li vini yon 
enspirasyon pou tout moun.  Pwogram prim ak bous detid la ki pote non l pral sèvi kòm 
yon rapèl toutan sou akonplisman pwofesyonè ak karaktè eksepsyonèl, e lap asire ke 
yo onore eritaj li pandan anpil ane.” 
 
Yap bay Prim Carey Gabay a chak dezan a yon avoka ki nan mwatye karyè ki, tankou 
Gabay, angaje nan sèvis piblik, e ki soti nan yon zòn ki defavorize ekonomikman, e pi 
enpòtan ankò enkane entegrite ak bonte kè ki te distenge Gabay pèsonèlman. Prim lan 
ap sèvi pou dezan nan Biwo Avoka Gouvènè a kote Gabay te kòmanse karyè li nan 
administrasyon ak plis ranfòse inisyativ prevansyon vyolans Gouvènè a ansanm avèk 
kesyon egalite ekonomik ak devlopman ke Gabay te defann pandan tout karyè li.  Yap 
afekte bousye a yon konseye nan Biwo Gouvènè a e premye bousye a pral dirije yon 
gwo pwojè rechèch sou prevansyon vyolans nan memwa Gabay. Opòtinite pou bousye 
a resevwa yon MPA anmenmtan avèk sèvis eta pral eksplore.   
 
Yap aksepte demann bous pou avoka apati 4 janvye 2016 e li pral mande yon 
deklarasyon pèsonèl, twa referans, yon modèl ekriti enpresyonan ak referans akademik 
ak pwofesyonèl. Bous Gabay a ap bay fanmi Gabay enfòmasyon peryodikman ansanm 
avèk travay ak eksperyans li.    
 
Pwogram Bousdetid Carey Gabay ap atribye chak ane, pwogram bous detid a senk 
etidyan yo ki merite pou ale nan Inivèsite Eta New York. Bous detid sa yo ap kouvri tout 
depans pou prezans, enkli frè skolè, lojman ak manje, frè kolèj liv ak founiti ak 
transpòtasyon ak depans pèsonèl. Anpil sibvansyon ak bous detid kouvri sèlman frè 
eskolè a, egzije ke etiyan ak fanmi yo pwize nan ekonomi yo oswa pran prè pou kouvri 

depans kolèj sa yo ki nesesè. Bous detid konplè Carey Gabay a pral reyèlman kouvri 
tout depans kolèj yo, pèmèt benefisyè yo konsantre antyèman sou kou lekòl yo, e– 
tankou Gabay – pou ale fè yon diferans nan domèn yo chwazi a.  
 
Bous detid Carey Gabay ap disponib a tout elèv yo ki nan katryèm ane kolèj SUNY yo, 
e yap bay li chak ane apati ane akademik 2016-17. Bous detid sa yo ap vize etidyan ki 
soti nan zòn ki defavorize ki te demontre ekselans akademik, lidèchip ak konpetans  
konsèy ak yon angajman pou jistis sosyal, ansanm avèk lòt kritè kap devlope an 
kowòdinasyon avèk fanmi Carey. Yap aksepte aplikasyon yo apati 11 janvye 2016, e 
yap chwazi prim yo baze sou dosye kandidati ki gen ladan yon disètasyon ak lèt 
rekòmandasyon ki soti nan men pwofesè ak manm yo nan kominote a.   

